
ТӘРБИЕЛЕНУШІЛЕРДІҢ АТА-АНАЛАРЫМЕН НЕМЕСЕ
ЗАҢДЫ ӨКІЛДЕРІМЕН

жүргізілетін жұмыс нысандары



Ата-аналармен жұмыста баланың әлеуметтік жағдайын, отбасы
тарихын, мәдени ерекшеліктері мен дәстүрлерін, мінезі мен
ерекшеліктерін

ескеру қажет.
Ата-аналарды тәрбиелеу - білім беру процесіне тартудың мақсаты-
балаларды тәрбиелеу мен оқыту үшін жауапкершілікті іске асыруда ата-
аналарға көмек көрсету арқылы оларды педагогикалық процеске

белсенді

қатысушылар ретінде тарту.

Міндеттері:
✅ ата-аналардың педагогикалық мәдениетін арттыру;

✅ әр тәрбиеленушінің отбасымен әріптестік қарым-қатынасын орнату;

✅ балаларды дамыту мен тәрбиелеу үшін отбасы мен МДҰ-ның күш-

жігерін

біріктіру;

✅ ата-аналардың, МДҰ тәрбиеленушілері мен педагогтерінің қарым-

қатынасына оң көзқарас, ортақ мүдделер, өзара түсіністік атмосферасын 

құру.



- тренингтер, семинарлар, «игі істер күндері» түрінде ата-аналар
жиналыстарын өткізу;

- ата-аналардың қатысуымен педагогикалық кеңес;
- ата-аналар дәрістері, конференциялары;

- ата-аналармен бейресми байланыс орнатуға бағытталған дәстүрлі емес
қарым-қатынас нысандары – сауалнама, тесттер, анкета жүргізу, «сенім

телефоны»;
- жеке және топтық консультациялар;

- проблема бойынша пікірталастар;
- «ауызша журналдар»;

Ата-аналардың педагогикалық құзыреттілік деңгейін арттыру, МДҰ
қызметіне тарту, ата-аналармен жұмыс жасауда отбасылық дәстүрлердің

тәжірибесін тарату үшін жұмыстың интерактивті форматын:



- ата-аналарға арналған қонақ бөлмелері;
- сұрақ-жауап күндері, оның ішінде әлеуметтік желілер арқылы;

- балалар әрекеттерінің бейнежазбаларын және режимдік сәттерді қарау,
содан кейін талқылау;

- мектепке дейінгі ұйым педагогтерімен кездесу;
- «Ашық есік күндері»;

- тренингтер;
- дөңгелек үстелдер.

- біріккен ойын-сауық шаралары: ертеңгіліктер, мерекелер, ойын-
сауықтар;

- балалар мен ересектер шығармашылығының, ойынға арналған
ойыншықтар жасаудың, көркем әдебиет шығармаларын отбасылық оқу

көрмелері;
- «Әжелер мектебі», «Аналар мектебі», «Әкелер мектебі»;

- көрнекілік арқылы ақпараттық жұмыстары, газеттер шығару және
басқаларын қолдану ұсынылады.



«Беске дейін үлгер» ата-аналарға арналған мобильді қосымшасы

Балаларды үй жағдайында тәрбиелеп отырған ата-аналарға денсаулық,
тамақтану, тәрбиелеу, дағдыларды дамыту және балалармен өзара әрекет ету

тәрізді маңызды мәселелер бойынша қолжетімді және түсінікті контент

ұсынатын «Беске дейін үлгеру» мобильді қосымшасы Қазақстанда іске

қосылды. Қосымшаның барлық материалдары нейробиологиялық

зерттеулердің ғылыми мәліметтері негізінде әзірленді, бұл
олардың тиімділігі мен практикалық құндылығын

қамтамасыз етеді. Сонымен қатар, мобильді қосымша
мектепке дейінгі ұйымдардың консультациялық пункттері

арқылы қолжетімді. Ата-аналар мектеп жасына дейінгі
балаларды тәрбиелеу мен дамыту мәселелері бойынша

тәулік бойы әдістемелік және психологиялық қолдау

алады, бұл отбасында салауатты және үйлесімді

атмосфераны қалыптастыруға ықпал етеді.



Мектепке дейінгі ұйымдар мен мектептердің мектепалды

сыныптарында тәрбие жұмысы

МДҰ мен мектепалды сыныптарда «Адал азамат» біртұтас тәрбие
бағдарламасы іске асырылады.

Мектеп жасына дейінгі балаларды тәрбиелеу күні бойы – режимдік
сәттерде, ұйымдастырылған іс-әрекетте және балалар әрекетінің басқа

да

түрлерінде жүзеге асырылады.



Бағдарламаның мақсаты:
тәрбиеленушінің қазақстандық мәдениет құндылықтары

негізінде

азаматтық жауапкершілік пен патриотизм, парасаттылық пен

адалдық, ар-
ұждан, рухани- адамгершілік қасиеттерін бойына сіңірген, 

үйлесімді дамыған

жеке басын қалыптастыру.



Бағдарламаның міндеттері:
Рухани-адамгершілік қасиеттерді тәрбиелеу:

Отанға, өз халқына, оның тарихы мен мәдениетіне деген сүйіспеншілікті

қалыптастыру;
Қазақстан Республикасының Мемлекеттік рәміздерін құрметтеуге

тәрбиелеу;
адалдық, әділдік, мейірімділік, ар-ұят пен қамқорлық, қайырымдылық

және басқа да адамдық қасиеттерді дамыту;



Азаматтық жауапкершілік пен патриотизмді дамыту:
елінің жетістіктері үшін мақтаныш сезімін ұялату;

отбасы, қоғам және мемлекет алдындағы өз міндеттеріне саналы көзқарас

қалыптастыру;
өз құқығы мен бостандығы, сондай-ақ басқа адамдардың құқықтары мен

бостандықтарын қорғауға дайын болуға баулу;
әлеуметтік маңызы бар қызметке белсенді қатысуға тәрбиелеу.

Парасаттылық пен адалдықты қалыптастыру:
айналасындағылармен қарым-қатынаста адал әрі әділ болуға және

әдептілік нормаларын ұстануға тәрбиелеу;
өз іс-әрекеттері мен сөздері үшін жауапкершілікті түсінуге тәрбиелеу;



Тәрбиеленушінің жеке басының үйлесімді дамуы үшін жағдай жасау:
әрбір тәрбиеленушіні тәрбиелеу мен оқытуда даралау мен саралау

тәсілдемелерін қамтамасыз ету;
білім беру ортасында жағымды психологиялық-педагогикалық ахуал

қалыптастыру;
ерекше білім беру қажеттіліктері бар балаларға қолдау көрсету;
отбасын білім беру ұйымдарындағы тәрбие процесіне тарту.


